
Inatsisartut suleriaasianni § 37, imm. 1 naapertorlugu matumuuna Naalakkersuisunut imatut 

apeqquteqarpunga: 

Naalakkersuisunut: 

1. Qanga Narsap illoqarfiani akitsuuserisoqarunnaarsitsisoqarpa? 

A) Suna pissutigalugu akitsuuserisoqarunnaartitsisoqarpa? 

2. Narsap illoqafiani akitsuuserisunik atorfinitsitsinissamik Naalakkersuisut 

pilersaaruteqarpat? 

A) Taamaattoqarpat qaqugu? 

 B) Taamaanngippat sooq Narsap illoqarfiani akitsuuserisut amerlanerusut 

atorfinitsinniarneqanngillat? 

3. Akitsuuserisut illoqarfinni suni amigaataappat? 

 A) Sumiiffinni akitsuuserisoqanngiffiusuni akitsuuserisunik atorfinitsitsinissamik 

Naalakkersuisut pilersaaruteqarpat? 

B) Taamaanngippat sooq akitsuuserisunik amerlanerusunik atorfinitsisoqarnianngila? 

4. Naalakkersuisut akitsuuserisut pillugit suliamut soqutiginartunik annertunerusumik 

paasissutissiisinnaappat? 

(Inatsisartunut ilaasortaq Mariane Paviassen, Inuit Ataqatigiit) 

Tunngavilersuut:  

Tusass-ip Narsami allaffia matuneqarmat “allakkerivillu” Brugseni Narsamut nuunneqarmat 

oqaatigineqartut malillugit illoqarfimmi akitsuuserisut soraarsinneqarput, tamassumalu 

kinguneraa sullissat nittartakkamut innersuussineqarnerat, nittartagarli ajoraluartumik 

atorsinnaanngilaq, sullissallu nioqqutissaatiminnik tigusisinnaannginnerannik kinguneqarppoq, 



 
tassami nioqqutissaatit tigusinnaajumallugit akitsuuserinermi pappiliaqarnissaa inatsisitigut 

piumasaqaataammat, assersuutigalugu Royal Arctic Line-mit. 

Kissaatigaara apeqqutikka ullut suliffiusut qulit iluanni akineqassasut 

 


